
Тĕлпулу çитиччен

Чылай хушă хумхантăм.

Килсе çитрĕм те халь

Лăш лăпланчĕ чĕре:

Шурă мрамор çинче

Калаçса пек ларатăн,

Гранитран тунинче —

Курăнан чĕп-чĕрех.



Ăнланан чиперех:

Эп — ватти, тем пулсан та.

Эс, Кирук, кĕçĕнрех,

Хăть мĕн ту — ĕмĕре...

Ман санпа вакласси

Пĕр хутаç та пĕр алтăр,

Калаçса, шутласа

Тасалар-и пĕрре?



Çук, чĕнместĕн пĕрех

Чĕнесех туйăнсан та,

Тен, ӳпкев те чĕрет

Чунсене витĕрех.

Сывă чух тĕл пулсан

Ним те мар пит ансатăн

Калаçу астарса

Йыхăратчĕ пире.



Халь тĕнче ӳппĕнле.

Тен, кăшт хамăр та халсăр.

Ни сăмах тупăнмасть,

Ни ĕçме кăмăл çук.

Аçупа аннӳне каласне калаймасăр

Хурланса-эрленсе

Пуçне чикрĕ Арçук.



...Аслă пӳрт варринче

Чĕвĕлти чипер чунлă

Чиперчче Укçине

Чечекле çаврăнать.

Ĕмпичче аллинче

Парне пек тăрса юлнă

Тăнкăр-тăнкăр кĕсле

Чăнкăрт тӳрĕ кăна...

